   [image: Stema%20(100px)]                                                                                                   [image: Prova14]                   
Republika e Kosoves                                                                               Komuna e Gjilanit
Republika Kosova                                                                                   Opstina Gnjilane
Republic of Kosovo                                                                                 Municipality of Gjilan
                                                                                                                  Gilan Belediyesi



PROCESVERBAL

I mbajtur  në Seancën e Jashtëzakonshme të Kuvendit të Komunës  së Gjilanit më  14.06.2016  me këtë:
R E N D    P U N E


	1. Konstatimi i prezencës së anëtarëve të KK-së 
2. Propozim vendimi për rialokim te mjeteve për projekte kapitale
3. Shpallja “ Qytetarë Nderi ”i  Gjilanit të z. Joseph R.Biden III
4. Shpallja “ Nderi i Qytetit ” të  Gjilanit i z. Erzen Rrustemi
5. Miratimi i iniciativës për nxitjen e bashkëpunimit ndër-komunal me Komunën e Lipjanit në fushën e infrastrukturës rrugore në realizimin e projektit me interes të përbashkët
6. Miratimi i nismës së kryetarit të komunës së Gjilanit për bashkëpunim ndër-komunal me Komunën e Lipjanit  në fushën e infrastrukturës rrugore me interes të përbashkët
7. Miratimi i Vendimit për autorizimin e kryetarit të Komunës së Gjilanit për bashkëpunim nder-komunal me Komunat  fqinje në sferën e mbrojtjes nga fatkeqësitë natyre dhe fatkeqësitë tjera




Seanca i filloi punimet në ora 10:00 
Në punimet e  seancës morën pjesë:
Anëtarët e Kuvendit 
Zv/kryetari i Komunës, z. Rexhep Kadriu 
Drejtorët e Drejtorive të Komunës 
Përfaqësuesi i OSB-së, Irfan Ukshini 
Koordinator për Kulturë, Rini dhe Sport në NJKRS, Malazog
 Zyra Ligjore 
Mediat 

Seancën e  hapi dhe e udhëhoqi kryesuesja Kuvendit znj.Valentina Bunjaku-Rexhepi,  e cila i përshëndeti të gjithë  anëtarët e Kuvendit dhe  të pranishmit e tjerë të cilët i monitorojnë punimet e kësaj seance.



1. Konstatimi i prezencës së anëtarëve të KK-së 
Në punimet e  seancës së jashtëzakonshme ishin të pranishëm 21 anëtarë të Kuvendit.
Mungoi: Rina Ahmeti, Sergjan Mitroviq dhe anëtarët e Kuvendit nga radhët e PDK-së dhe LVV-së.

Në vijim  të punimeve, kryesuesja theksoi se si parti qeverisëse ka pas arsye që të thirret kjo mbledhje e jashtëzakonshme, kurse mungesën e grupit të PDK-së dhe LVV-së e cilësoi si fushatë meqë jemi afër zgjedhjeve.
Lidhur me pikat e rendit të ditës Kryesuesja tha se në rend të ditës është dashur të jetë edhe shpallja “Nderi i Qytetit” të Gjilanit i z. Xherdan Shaqiri, por ky është një lëshim nga Sekretaria e Kuvendit, ku e vë në votim rendin e ditës me këtë plotësim.

Me 14 vota “për” e të tjerat abstenime miratohet rendi i ditës 


2. Propozim vendimi për rialokim te mjeteve për projekte kapitale
Zijadin Maliqi: për vitin 2016 kemi paraparë 150.000 € mjete për projektin e Efiqiencës së Energjisë Elektrike pran DZHE-së, mirëpo nga Ministria për Financa është kërkuar që ato mjete janë paraparë nga të hyrat vetanake. Ministria e Financave kanë kërkuar që 50.000€ të cilat mund të shpenzohen në këtë vit, të barten te grandi i Qeverisë, kështu që ne kemi vetëm një ndërrim të vendeve. Projekti i Efiqiencës së Energjisë Elektrike është në disa Shkolla që kanë marrëveshje me Qeverinë Gjermane për rregullimin e tyre.
Kryesuesja hapë diskutim rreth kësaj pike dhe meqë nuk pati asnjë diskutues , e vë në votim.
Me mënyrë unanime miratohet Propozim vendimi për rialokim te mjeteve për projekte kapitale
3. Shpallja “ Nderi i qytetit ” të  Gjilanit të z. Joseph R.Biden III
Nevzad Rushiti: jo vetëm Gjilani, por tërë Kosova e din se çfarë kontributi ka dhënë SHBA-ja për Kosovën. Ne jemi të nderuar  që sot po e shpallim Qytetarë nderi z. Jozeph R. Biden III, i cili me funksionin e tij ka dhënë kontribut të madh për Kosovën.
Ibish Ibishi: për tu shpallë Qytetarë Nderi këtë personalitet, është dashur të përgatitet një biografi për të,sepse ne e njohim të gjithë, por megjithatë jemi të obliguar që para qytetarëve të paraqesim një biografi, e më pastaj të vazhdojmë me procedurat e mëtutjeshme.
Refik Shala: meqë jemi në prag të ditës së çlirimit, nuk po përmendet asnjë kontrubutdhënës nga ky qytet, kurse të përmendet ky personalitet nga SHBA-ja mendoj se nuk është e ndershme.
Valentina Bunjaku-Rexhepi: po mendoj që nuk jeni i informuar, sepse nesër me datë 15.06.2016 do ti shpërndajmë mirënjohjet për shumë personalitete që kanë dhënë kontribut të madh.
Me 17 vota “për” e të tjerat abstenime Shpallet “Qytetarë Nderi” i Gjilanit të z. Joseph R.Biden III

4. Shpallja “ Nderi i qytetit ” të  Gjilanit i z. Erzen Rrustemi dhe z. Xherdan Shaqiri
Sejdullah Kadriu: edhe unë mendoj se kur shpallet Qytetarë Nderi një personalitet, duhet të jepet një Biografi, sepse për Erzen Rrustemin unë pak kam dëgjuar dhe mund të them se nuk e njoh mirë. Prandaj ka edhe shumë njerëz që nuk e dinë se ky person me çfarë merret.Kurse sa i përket z. Xherdan Shaqiri është pak më i njohur.
Valentina Bunjaku-Rexhepi:  besoj që këta dy personalitete njihen nga të gjithë, sepse janë emra të mëdhenj për qytetin Gjilanit dhe Gjilani krenohet për këta dy personalitete. Ne sot vetëm do të marrim vendim për ti shpallë “Nderi i Qytetit” kurse manifestimi për shpalljen e titullit  do të mbahet në një mënyrë më madhështore.
Selami Xhemajli: te dy këto personalitete janë sportist të mëdhenj të cilët e nderojnë qytetin e Gjilanit dhe e meritojnë këtë titull, mirëpo vërejtja jonë si grup i këshilltarëve të AAK-së, është se propozimi për Erzen Rrustemi është ardh me kohë, kurse propozimi për Xherdan Shaqiri u bë tani për tani. Ne kërkojmë që të respektohen procedurat, sepse duam ta dimë ky propozim a është i Kryetarit, i Kryesueses, i Komitetit apo i kujt ? Po ashtu është mirë që për këto personalitete të jepet një Biografi. 
Avdyl Aliu: Gjilani krenohet me shumë gjëra dhe ka pozitivistet. Është nderë për Gjilanin që i kemi këta dy sportistë dhe po i shpallim “Nderi i Qytetit”. Iniciativa për Xherdan Shaqirin ka qenë e kahershme, e ata që nuk e njohin është keq. Këtë iniciativë të gjithë anëtarët e KK-së që jeni prezent e keni nënshkruar në përjashtim të PDK-së dhe Sergjan Mitroviq.  Xherdan Shaqiri ka lindë me 10.10.1991 në fshatin Zhegër Komuna e Gjilanit, ku si i vogël është marrë me sport, ku ka luajtur në Bundes ligën Gjermane. Të arriturat e tij janë të mëdha dhe ka tejkaluar të gjithë sportistët e tjerë Shqiptarë. Është fitues i shumë trofeve dhe në botërorin e vitit 2014 është futë në mesin e yjeve të fazës grupore. Sukseset e tij duhet të shërbejnë për të gjithë sportistët Shqiptarë.
Bajram Hasani: është nderë për ne që këto dy personalitete ti shpallim “Nderi i Qytetit “ të Gjilanit, mirëpo këtu nuk po ndjeken procedurat siç duhet dhe jemi kundër shtyrjeve politike sepse po donë ta merr bajrakun LDK-ja në këtë rast që këta dy personalitete të shpallen “Nderi i Qytetit”.Ne nuk guxojmë të luajmë me këta emra dhe me qytetarët e Gjilanit dhe ne nuk guxojmë që opozitën ta krahasojmë me Sergjan Mitroviq, sepse po të ishin prezent edhe ata do ta kishin votuar këtë iniciativë, por jo në formën siç po doni ju ti shtyni gjërat.
Valentina Bunjaku-Rexhepi: opozita nuk kanë arsye për mos me qenë prezent në seancë, por e thashë edhe më parë që janë duke bërë politikë.
Avdyl Aliu: si Gjilan jemi në zhvillim e sipër dhe ju garantoj të gjithëve që kushdo që vjen në pushtet do të ketë emra të rijnë që do të ketë nderin të shpallen “Qytetarë Nderi”.
Valentina Bunjaku-Rexhepi: kërkoj nga zyrtari i sportit të merr fjalën.
Malazog Hoxha: ju njoftoj se NJKRS-ja ka bërë inicimin që këta dy personalitete të shpallen “Nderi i Qytetit” të Gjilanit dhe ka ndjekur të gjitha procedurat e parapara.
Ibish Ibishi: ju po mendoni që ne po e kundërshtojmë që këta personalitete të nderohen. Nuk jemi kundër, por procedurat nuk po i respektoni, sepse propozimi për Xherdan Shaqiri erdhi aty për aty. Ne duhet të njoftohemi me Biografitë e këtyre personave që ta dimë se kënd po e votojmë. Manifestimi dhe marrja e vendimit  në Kuvend dallojnë.  E tha z.Aliu që kush nuk e njeh sportin dhe këta dy personalitete nuk është mirë, por ne i njohim mirë se kush janë këta dy sportist, po ashtu e krahason PDK-në  me Sergjan Mitroviqin që nuk e kanë nënshkruar këtë iniciativë.
Avdyl Aliu: është e panevojshme të harxhohet fryme dhe kohë për këto çështje. Unë e kam listën e atyre që kanë nënshkruar dhe që nuk kanë nënshkruar.
Arben Mehmeti: çështja e shpalljes Qytetarë Nderi i personaliteteve nuk besoj që është e jashtëzakonshme nëse bazohemi në këtë rend dite. Ne nuk po i bëjmë nderë këtyre personaliteteve, për shkak se nuk është çështje e jashtëzakonshme. Ne i njohim këto personalitete por Kuvendi edhe proceduralisht substancionalisht duhet të ketë një dokument për secilin person që e shpallim Qytetarë Nderi, pavarësisht a e njohim apo jo.Kuvendi nuk duhet të shërbej vetëm si mekanizëm teknik i votimit, kurse në tubime tjera të jepet biografia e tyre, sepse në këtë rast po e devalvojmë rolin e Kuvendit. Në momentin që Kuvendi merr vendime duhet të jenë serioze, sepse këto personalitete nuk po i nderojmë por po i degradojmë me mënyrën e formës së nderimit.
Valentina Bunjaku-Rexhepi: në nenin 2 të Rregullores për ndarjen e titujve, Kuvendi i Komunës për kontributet e veçanta që kanë dhënë personalitete e shquara dhe subjektet e tjera juridike, në lëmin e humanizmit, sakrificës, kulturës, artit, letërsisë, sportit, jep tituj “Qytetarë Nderi” dhe “Nderi i Qytetit”, mirënjohje dhe shpërblime. Ju e dini që nesër është  dita e Çlirimit të Gjilanit dhe kjo ka qenë arsyeja pse ne i kemi futë në këtë seancë të jashtëzakonshme këta tre personalitete. Seanca nuk është thirr për këto personalitete por është thirr për pikën 2 të rendit të ditës. Ne kemi bërë tolerime të tilla dhe të gjitha tolerimet kanë qenë në interes të qytetarëve të Gjilanit. Nuk ka Asgjë të keqe që sot ti shpallim këto personalitete “ Nderi i qytetit” të Gjilanit edhe pse bajrakun e udhëheqë LDK-ja sepse jemi në udhëheqje, e të tjerët që na bashkëngjiten janë të mirëseardhur.
Pas një pushimi të shkurtër vazhduan punimet e seancës.
Valentina Bunjaku-Rexhepi: për sqarimin e juaj dhe të qytetarëve, ne sot kemi shpallë “Qytetarë Nderi” Jozeph R. Biden III, djalin e Jozeph Biden.
Selami Xhemajli: ne si grup i AAK-së e përkrahim propozimin që z.Erzen Rrustemi dhe z.Xherdan Shaqiri të shpallen “ Nderi i Qytetit “ të Gjilanit.
Bajram Hasani: Kryesuesja u mundua ta arsyetoj që ne si KK kemi të drejtë të shpallim qytetarë nderi, por ne e dimë znj.Kryesuese se Kuvendi ka një të drejtë të tillë. Ne jemi kundër shkeljes së procedurave por për hirë të këtyre dy personaliteteve ne do ti votojmë, por kërkojmë që kjo të jetë hera e fundit që ne vendosim kështu pa i përfillë procedurat e Kuvendit.
 Të gjithë anëtarët që ishin prezent, në mënyrë unanime votuan “për” propozimin që z.Erzen Rrustemi dhe z.Xherdan Shaqiri të shpallen “Nderi i Qytetit “ të Gjilanit.

Valentina Bunjaku-Rexhepi: propozoj që pikën 5, 6 dhe 7 ti fusim si një pikë të vetme.
Në mënyrë unanime miratohet ky propozim.

5. Miratimi i iniciativës për nxitjen e bashkëpunimit ndër-komunal me Komunën e Lipjanit në fushën e infrastrukturës rrugore në realizimin e projektit me interes të përbashkët
6. Miratimi i nismës së kryetarit të komunës së Gjilanit për bashkëpunim ndër-komunal me Komunën e Lipjanit  në fushën e infrastrukturës rrugore me interes të përbashkët
7. Miratimi i Vendimit për autorizimin e kryetarit të Komunës së Gjilanit për bashkëpunim nder-komunal me Komunat  fqinje në sferën e mbrotjes nga fatkeqësitë natyre dhe fatkeqësitë tjera.

Avdyl Aliu:  meqë e kemi shfletuar materialin, duket qëllimi i bashkëpunimit dhe ne si KK duhet ti japim mbështetje Kryetarit të komunës për këto bashkëpunime. Është vullnet i mirë i dy Kryetarëve të komunave dhe është e nevojshme të hapen rrugë të reja.



Të gjithë anëtarët prezent, në mënyrë unanime votuan “për”, lidhur me pikën 5, 6 dhe 7 të rendit të ditës.

Seanca përfundoi punimet në ora 11:30 minuta. 


          Procesmbajtësja                                                            Kryesuesja e Kuvendit
____________________                                              __________________________
Ardiana Rexhepi                                                        Valentina Bunjaku- Rexhepi

